
1/3/2006

Mae ecodyfi’n sefydliad a reolir yn lleol er budd y gymuned, ac sy’n buddsoddi unrhyw arian sy’n weddill yn ôl yn y gwaith. 
Ein nod cyffredinol yw meithrin adfywiad cymunedol cynaliadwy ym Mro Ddyfi. Ceisiwn gyflwyno buddion amgylcheddol, economaidd a chymdeithasol ar yr un pryd, 

Ein breuddwyd yw gweld Bro Ddyfi’n gymuned ddwyieithog ffyniannus sy’n cael ei chydnabod am fyw’n gynaliadwy. 
Y themâu sy’n penderfynu ein rhaglen waith yw:
· Gwarchod a gwella adnoddau lleol – gan gynnwys cynyddu’u gwerth
· Gwella rhwydwaith mewnol – gan gynnwys tai fforddiadwy, cysylltiadau a chludiant 
· Datblygiad cymunedol (yn enwedig pobl ifainc) – gan gynnwys sgiliau & hyfforddiant a dathlu
· Codi ymwybyddiaeth
Llwyddiannau diweddar yn cynnwys: 
· Achub Gorymdaith Lusernau Samhain ym Machynlleth trwy ymgymryd â’r trefniadau a’r codi arian ar y funud olaf. 

· Cydlynu ymateb cymunedol adeiladol i gau Celtica. 
· Cynorthwyo Beicio Mynydd Dyfi i adeiladu a hyrwyddo llwybrau Climachx. 

· Cefnogi cymunedau Ceinws a’r Bontgoch yn eu hymdrechion i wella cyfleusterau lleol.
O Ebrill 2006 hyd Fawrth 2007, ein hamcanion fydd:
· Cynorthwyo pobl i wella ansawdd eu bywyd hwy eu hunain a bywyd trigolion eraill Bro Ddyfi. 
· Denu mwy o bobl i ystyried a lleihau effaith eu bywydau bob dydd a gweithgareddau busnes ar yr amgylchedd – ac i wella cynaliadwyaeth yr economi leol, y gymuned a’r amgylchedd              

· Cynyddu’r incwm a wneir o ymwelwyr trwy wella ansawdd eu profiad o Fro Ddyfi, a hyrwyddo’r hyn sydd gennym i’w gynnig yn glir ac yn effeithiol. 
Wrth gyflwyno’r amcanion hyn, ein prif nod fydd: 
· Parhau i gefnogi neu reoli amrywiaeth o fentrau adfywio cymunedol, rhai mewn cydweithrediad â Chynghorau Tref a Chymuned, a grwpiau gwirfoddol yn y pentrefi 

· Parhau i gymryd rhan weithredol mewn mentrau cynllunio cymunedol, gan gynnwys strategaethau cymunedol a Chymunedau’n Gyntaf
· Datblygu rhaglen waith y Prosiect Byw Cynaliadwy ( Prosiect Lleihau Gwastraff yn wreiddiol) a llunio rhaglen dymor canolig wedi’i seilio ar yr ôl troed ecolegol mewn partneriaeth â’r Ganolfan Dechnoleg Amgen (CAT) a’r Gronfa Natur Fyd-eang (WWF)
· Dwyn y gymuned ehangach i mewn i broses Gwarchodfa Biosffer Dyfi, mewn cydweithrediad â gweddill Partneriaeth Biosffer Dyfi, i archwilio’r manteision posibl yn gymdeithasol ac yn economaidd

· Trefnu prosiect twristiaeth gynaliadwy mewn cydweithrediad â phartneriaid  Ardal Dwf Twristiaeth Bro Ddyfi, sy’n dod i ben ar Fawrth 31ain, 2006.
Er mwyn gwneud hyn, ein bwriad yw: 
· Cynyddu nifer y gweithwyr o 3 i 5 (ac o gyfatebiaeth amser llawn o 2.2 i tua 4) trwy gyflogi a rheoli swyddogion sy’n atebol i Bartneriaeth Biosffer Dyfi a phartneriaeth leol Mentro Allan 
· Archwilio opsiynau i ariannu chweched aelod o staff, trwy rannu gyda grwpiau gwirfoddol eraill o bosib, i ganolbwyntio ar waith gweinyddol a chodi arian  

· Cyflwyno opsiynau pensiwn ar gyfer aelodau’r staff am y tro cyntaf 
· Cynnal Bwrdd gweithredol o hyd at 17 o gyfarwyddwyr, wedi’u gwasgaru ar hyd yr ardal          
· Gwella cynllunio a monitro cyllidol
· Chwyddo’r trosiant o tua  £140,000 i tua £180,000

· Cynyddu’r swm a’r gyfran o’r incwm a ‘enillwyd’ h.y. ar wahân i gymorth grant
· Adolygu ac ail-gynllunio www.ecodyfi.org.uk i’w gwneud yn haws i ddarllenwyr lywio ac i staff ddiweddaru, a gwella trefniadau i ddiweddaru’r calendr digwyddiadau hefyd
· Cofrestru cwmni newydd cyfyngedig trwy warant i reoli gweithgareddau nad ydynt yn elusennol yng ngolwg y gyfraith, gydag amcanion tebyg ac yn gorgyffwrdd aelodaeth o’r Bwrdd
· Cofrestru’r cwmni sy’n bodoli eisoes fel elusen
· Parhau i reoli Tŷ Bro Ddyfi fel safle swyddfa i ni ac i grwpiau gwirfoddol eraill
Mae’r adnoddau ariannol angenrheidiol i gyflawni hyn fel a ganlyn: 
· Mae disgwyl i’r gwasanaeth sifil Cymreig (fe barhawn i’w alw’n Awdurdod Datblygu Cymru (WDA) ar hyn o bryd) ddarparu’r rhan fwyaf o’r ‘ariannu craidd’ ar gyfer cyflog y Trefnydd, costau a phrosiectau dethol mewn modd tebyg i’r hen Becyn Cymorth Adfywio Cymunedol Awdurdod Datblygu Cymru sydd ar fin diflannu (efallai o gwmpas £34,000 yn 2006/7, gan gynnwys cefnogaeth i stondin farchnad sy’n gwerthu cynnyrch lleol)
· Mae’n debygol y bydd Cyngor Sir Powys yn parhau i ddefnyddio arian Gweithredu Cymunedol Gwledig i wneud eu cyfraniad blynyddol fel y gall ecodyfi ddarparu ysgrifenyddiaeth i Fforwm Cymunedol Lleol Machynlleth a’r Cylch (£1,000 mae’n debyg)  
· Mae Cronfa Gymunedol Barclays eisoes wedi cyflwyno arian i’n galluogi i gynnal a datblygu www.ecodyfi.org.uk (mae oddeutu £4,000 ar ôl yn y gyllideb hon)
· Bwriedir cyflwyno cais i Gronfa’r Loteri Fawr ym mis Mai er mwyn ariannu’r prosiect Mentro Allan, gyda’r gobaith o ddechrau arni yn ystod hydref 2006 i annog pobl i ddefnyddio’r amgylchedd naturiol lleol i gael mwynhad ac ymarfer corff (£200,000 dros 4 blynedd) 
· Bydd cais i Gronfa ‘Spirit of the Miners’, ffynhonell Ewropeaidd gan fwyaf, ac a reolir gan Gyngor Sir Ceredigion, yn cael ei gyflwyno ym mis Ebrill, (am oddeutu £25,000) fel y gallwn reoli prosiect dehongliad treftadaeth a thwristiaeth cerdded yng Ngogledd Ceredigion gyda Chynghorau cymuned Ceulanamaesmawr, Ysguborycoed a Llangynfelin. Rydym yn chwilio am arian cyfatebol gan Gyngor Cefn Gwlad Cymru (am £3,000), Partneriaeth Twristiaeth Canolbarth Cymru (am £2,500) a Chronfa Leri (am £2,000) 
· Bydd angen cronfeydd ar wahân, ychwanegol i greu prosiectau tebyg gyda chymunedau eraill, fel y gellir hyrwyddo prosiect ehangach Llwybrau Dyfi fel cynnyrch cydlynol maes o law 
· Mae ecodyf’n debygol o weithio gyda Mach Fringe ac eraill i holi am gyllid gan Ymddiriedolaeth Carnegie – naill ai i gefnogi nifer o grwpiau gyda gwaith gweinyddol a chodi arian ac/neu i ddod a rhannau amrywiol o’r gymuned at ei gilydd (efallai yn, ac o gwmpas y Plas) 
· Mae awdurdodau lleol, Awdurdod Datblygu Cymru a gweithredwyr trafnidiaeth yn ariannu datblygu Canllaw Teithio Dyfi (gobeithir y bydd oddeutu £2,000 ar gael) 

· Nid yw’n debygol y bydd cefnogaeth ecodyfi i brosiectau Heulfryn, Ceinws (ar gyfer tai fforddiadwy a menter) a’r Plas (ar gyfer menter gymdeithasol) yn galw am arian i’w drosglwyddo trwy ecodyfi
· Efallai y daw cyfle i roi hwb ymlaen i brosiect Bontgoch (i gael Canolfan Gymunedol) pe byddai Awdurdod Datblygu Cymru (£700) a Chronfa Treftadaeth Bensaernïol (£3,300) yn ariannu astudiaeth dichonoldeb technegol ar yr hen ysgol
· Mae Amgylchedd Cymru o Lywodraeth Cynulliad Cymru) (£5,000), Cronfa Natur Byd-eang (WWF) (£5,000) a SPIRIT 2, cronfa nawdd Ewropeaidd a reolir gan Gymdeithas Sefydliadau Gwirfoddol Powys (£7,500 o Hydref 2005 i Dachwedd 2006) yn ariannu’r rhan helaethaf o brosiect Byw Cynaliadwy, gyda chyfraniadau ychwanegol gan AOL Citizens Online (£2,000) a Chronfa Ymddiriedolaeth Cymunedau’n Gyntaf (os yw’r cais a ragwelir am £3,000 yn un llwyddiannus) 
· Mae ecodyfi, Canolfan y Dechnoleg Amgen a Chronfa Natur Byd-eang (WWF) yn chwilio am oddeutu £68,000 ar gyfer prosiect ôl-troed ecolegol, oddi wrth Lywodraeth y Cynulliad, Cyngor Cefn Gwlad Cymru ac eraill  
· Mae Bro Ddyfi Community Renewables Ltd (BDCR) yn cyflwyno rhodd flynyddol o gannoedd o bunnoedd i Gronfa Ynni Cymunedol sy’n cael ei reoli gan ecodyfi (ar ran partneriaid) er mwyn lleihau gollyngiadau carbon
· Gan inni dderbyn arian o gronfa CAE Parc Cenedlaethol Eryri rydym wedi ymrwymo i weithio gydag Asiantaeth Ynni Canolbarth Cymru yn Aberdyfi, Pennal a Chorris i geisio lleihau biliau ynni yn y cartref (fel y gwnaethom yn Ninas Mawddwy)
· Pe gallem ddynodi digon o ffynonellau cyfalaf cyllido realistig ar gyfer y cynlluniau gwresogi cymunedol arfaethedig, trwy ddefnyddio sglodion yn Ninas Mawddwy a Chorris, yna byddwn yn gweithio gydag Asiantaeth Ynni Canolbarth Cymru a’r grwpiau yn y pentrefi i ddatblygu’r syniadau
· Bydd BDCR) yn gofalu am gyfraniad blynyddol ar wahân o tua £2,000 i ecodyfi fel cydnabyddiaeth o’r grant cyfalaf tuag at eu hail felin wynt cymunedol, a dderbyniwyd oddi wrth y Gymuned Ewropeaidd trwy Asiantaeth Ynni Canolbarth Cymru yn ystod 2005/06
· Mae Gwasanaeth Iechyd Cyhoeddus Cenedlaethol Cymru’n ariannu ‘Ewch ati i dyfu’ am ail flwyddyn, sef hyfforddiant mewn tyfu llysiau organig (£3,400), gyda £600 ychwanegol gan Ymddiriedolaeth Naturesave
· Bydd yr arian a dderbynnir oddi wrth ‘The AOL Citizens Online’, y soniwyd amdano uchod, yn ein galluogi i ddwyn rhai o’r ysgolion cynradd i mewn i ddysgu mwy am dyfu llysiau
· Cyflwynwyd ceisiadau i Gronfa Caergylchu, a reolir gan Mantell Gwynedd, (am £7,500), i Ymddiriedolaeth Ernest Cook (£2,000) ac i’r ‘Clore Foundation’ (£5,500) i ariannu ‘Vagabondi Puppets’ a Chwmni’r  ‘Green Egg’, i gynllunio a chyflwyno’r prosiect lleihau gwastraff, ‘Bin Hapus’, i 9 ysgol gynradd leol
· Mae Cyngor Cefn Gwlad Cymru’n ariannu swydd Swyddog Cyfathrebu â’r Gymuned ar gyfer Partneriaeth Biosffer Dyfi (£25,000 am y flwyddyn gyntaf), ond rydym yn chwilio am arian tuag at ddeunyddiau i’r prosiect o lefydd eraill megis UNESCO  

· Mae Partneriaeth Twristiaeth Canolbarth Cymru’n tansgrifennu’r gyllideb ar gyfer swydd Twristiaeth Cynaliadwy hyd at Ebrill 30ain 2006. Gobeithir y bydd hyn yn rhoi’r amser angenrheidiol i’r partneriaid awdurdodau lleol i ymuno â Phartneriaeth Twristiaeth Canolbarth Cymru i ddarparu digon o arian ar gyfer gweddill y flwyddyn ariannol (mae angen oddeutu £19,000) 
· Bydd angen arian i gefnogi Gorymdaith Lusernau Samhain a digwyddiadau eraill ym mis Hydref. Mae ecodyfi’n gobeithio y bydd Mach Fringe yn cymryd yr arweiniad i drefnu a rheoli’r digwyddiad hwn yn 2006. Byddai hynny’n ein rhyddhau ni i farchnata’r Orymdaith a digwyddiadau eraill i ymwelwyr yn ystod wythnos hanner tymor
· Mae ecodyfi’n awyddus i weld datblygu Cyfnod 2  Llwybrau Climachx Beicio Mynydd Dyfi Cyf., ond hyd yn hyn ni lwyddwyd i sicrhau’r arian sylweddol sy’n angenrheidiol (oddeutu £260,000)

· Rhyngddynt gallai busnesau twristiaeth ddarparu’r ychydig arian sydd ei angen i gynorthwyo ecodyfi i lunio a hyrwyddo teithiau astudiaeth o’r dyffryn ar gyfer myfyrwyr twristiaeth gynaliadwy

